
Аңдатпа
Мақалада қалыпты балаларға қарағанда сөйлеу тілі зақымдалған балаларда кездесетін эмпатиянының ерекшеліктері жайында жазылған.Балалардың эмпатия деңгейін дамыту жолында ата ананың, сыныптастарының және мұғалімнің  алатын рөлі. Ата аналар логопед маманның кеңестеріне жүгіне отырып,балаларының қоршаған орта жайындағы мәліметін,тілдік қарым қатынасқа деген ынтасы мен қызығушылығын арттыруға көмектеседі.Осы орайда баланың қоршаған орта да өзін ұстауын,қарым қатынасқа түсуін және басқа балаларға деген көзқарасының қалыптасуы. Өз мінез құлқының басқа балалардан өзгешілігіне баға беру жəне олар туралы пікір қалыптастыру ерекше тəн.    	Түйін сөздер: сөйлеу тілі зақымдалған балалар,эмпатия,теріс аффективті күй

"Особенности эмпатии у детей с нарушением речи»
Аннотация
В статье описаны особенности эмпатии у детей с нарушением речи. А рольи родителей  и учителя в развитии уровня эмпатии у них. Родители,обращаясь к советам логопеда,помогают детям повысить любознательность и интерес к речевому общению, информацию об окружающей среде.В этой связи формирование отношения ребенка к окружающему миру,к общению и отношению к другим детям. Особенно характерна оценка своего поведения, отличающих от других детей, и формирование мнения о них.              							 Ключевые слова: дети с нарушением речи, эмпатия, отрицательное аффективное состояние

"Features of empathy in children with speech disorders»
Аnnotation
The article describes the features of empathy in children with speech disorders. And the roles of parents and teachers in developing their level of empathy. Parents, turning to the advice of a speech therapist, help children increase their curiosity and interest in speech communication, information about the environment.In this regard, the formation of the child's attitude to the surrounding world,to communication and attitude to other children. Especially characteristic is the assessment of their behavior, which differs from other children, and the formation of opinions about them.					 Keyword: children with speech disorders, empathy, negative affective state



Тәуелсіз еліміздің ертеңгі ұрпағының рухани байлығы, мәдениеті, ұрпағымыздың игерген біліміне, іскерлігіне, сөйлеу тілі мен сөйлеу мәдениетіне, ойлау қабілетіне байланысты. Ал, қазіргі таңда әртүрлі аномальды кемістіктері бар балалар санының артуы жанға батар ақиқат. Осы топқа жататын балалардың бұзылыстарына қарай,  тұлғалық дамуы, қоршаған ортамен қарым-қатынасы, таным сферасындағы қабілеттері де өзгеше болады. Ерекше жандардың ішінде жиі кездесетіні – сөйлеу тілі бұзылысы бар немесе сөйлеу тілі зақымдалған балалар. Осы орайда  сөйлеу тілі зақымдалған балаларды зерттеу, коррекциялау, танымдық сферасын дамыту сынды жұмыстарға ерекше назар аударылуда. Сол себепті, сөйлеу тілі зақымдалған балалардағы эмпатияның ерекшелігін зерттеудің маңыздылығы да күннен-күнге артуда.  (1)
            Психологиялық ғылымға «эмпатия» терминін алға рет АҚШ психологы Э.Титченер (1867 – 1927) зерделеді. Ол философиядағы “ұнату” сезімінің теориялық негіздеріне сүйене отырып, жанашырлық сезімнің салыстыру мен ұқсату тәсілдерімен түсіндірілетін танымдық негіздерін ашып көрсетті. Сол арқылы адамның күйзеліске түсу себептерін ғылыми тұрғыда жүйелеп шықты. Cезімнің адам бойында жиі кездесетін, өзіндік мән-мағынасы бар ерекшелігі. Эмпатия адамның өзгелер қайғы қасіреті жағдайлар мен қиыншылықтарға ұшырағанда, оларға жанашырлық білдіріп, солардың ауыр халінің өз басына түскендей көңіл күйде болуы.(2)
            Ал басқа зертеушілер (Г.П.Гаврилова, Ю.Б.Типпенрейтер, И.М.Роджерс) эмпатияны мінез құлыққа байланысты мүмкіндік дейді, ол басқа адамның жан дүниесінің күйзелісіне көмектесу, әсер ықпал ету және альтуристикалық қасиеттер бойынша айқындалады.
           Зерттеулер көрсеткендей, эмпатия маңызды өмірлік дағды, эмпатия отбасымен және достарымен салауатты және бақытты қарым-қатынас жасау, сондай-ақ жұмыста жақсы жұмыс істеу (және балалар үшін, мектепте) үшін өте маңызды. (3)
           Кіші мектеп жасындағы балалар эмоциялығының жоғары деңгейімен ерекшеленеді, олар əлі өздерінің эмоциялық күйлерін басқара білмейді. Алайда бірте-бірте олардың ұстамдылығы мен байсалдығы артады. Балаларға ұзақ уақытқа созылатын тұрақты қуанышты əрі сергек күй тəн, бірақ  олардың  кейбіреуінде талаптану деңгейінің аса жоғарылығы мен оқу əрекетінде орташа   нəтижені   көрсетуіне  байланысты теріс аффективті күйлер байқалады. Танымдық,  эстетикалық жəне əсіресе адамгершілік сезімдері өзіне тəн ерекшелікпен өзгере түседі.
           Осы жастағы балалардың ақыл-ой сезімдері ұдайы өсе түсетін білімқұмарлығын қанағаттандырумен байланысты болып табылады. Балаларға кітап оқып, теледидар тамашалаған ұнайды, олар жаңа білімдер мен əсерлерді алуға ұмтылады. Осы кезеңде балалардың эстетикалық сезімін дамытып, эмпатияны тəрбиелеу үшін қолайлы жағдайлар туындайды. (4)
           Балалар суреттерді қабылдауды, əдемілікті түрлі жасандылықтан ажыратуды үйренеді. Сезімдер, оның ішінде эстетикалық сезімдер қоршаған ортаны  бейнелейтін  процесс  болып табылады. Сондықтан олар эстетикалық қажеттілікті қанағаттандыра алатын табиғат, орта жəне заттар болған кезде ғана қалыптасып, дамиды. Алайда мұның өзі жеткіліксіз, балаларды бақылау, тыңдау, түрлі аспаптарды  игеру, əн салу, би билеу, суреттеу секілді іс-əрекет түрлеріне мақсатты түрде араластыру қажет.
           Балалардың бойында, сонымен қатар адамгершілік сезімдерінің тереңінен өзгеріске ұшырауы орын алады. Олар тек өзінің жақындарына ғана емес (ата-ана, мұғалімі), сондай-ақ батылдық, бекзаттық, адалдық көрсеткен бөтен адамдарға да жоғары адамгершілік сезімдерді сезінуі мүмкін. Осы жастағы балаларға өзінің жəне өзге адамдардың  мінез-құлқына  түрлі баға беру жəне олар туралы пікір қалыптастыру ерекше тəн. 
          Осы орайда, сөйлеу тілі зақымдалған балалардағы эмпатияның қалыптасуы мен дамуы, сау балалармен салыстырғанда ерекше түрде өтеді. Себебі, сөйлеу тілі тек адамзатқа берілген қабілет және адамдар арасындағы қарым-қатынастың негізігі құралы болып табылады. Сөйлеу тілімен адамзаттың қоршаған ортада болып жатқан құбылыстарды қабылдау, ойлау, есте сақтау және тағы басқа көптеген процесттері тікелей байланысты. Ал, сөйлеудің дұрыс қалыптасуы үшін мидың бүкіл құрылымдарының сақталып, мүлтіксіз қызмет атқаруы қажет. Сөйлеудегі ең маңызды элементтер - есту, көру, моторика жүйесі. Ауызекі сөйлеу перифериялық сөйлеу аппаратының негізгі үш бөлімінің - дем алу, дауыс және артикуляция, бұлшық еттерінің үйлесімді жұмыс атқаруы нәтижесінде іске асырылады. Сөйлеу қызметінде негізгі рөлді мидың доминантты жарты шарында (оңақайларда сол жақ, солақайларда оң жақ жарты шар) орналасқан сөйлеу - есту және сөйлеу - қимыл зоналары атқарады. Сөйлеу баланың психофизикалық жалпы дамуы процесінде қалыптасады. (5)
 Сөйлеу тілі зақымдалған балаларда дыбысты есту мен қабылдау, объектілерді көруі мен қабылдауы сау балалармен салыстырғанда өте төмен деңгейде болады. Оларға дыбысты, заттарды қабылдауы үшін ұзақ уақыт кетеді. Кез-келген жаста сөйлеу тілінің бұзылуы танымдық іс-әрекеттің, адамның әлеуметтік бейімделу мүмкіншілігін шектейді. Осыған орай, бұл балаларды социум талаптарына сәйкес қолайлы, тиімді бейімдеу мақсатында, тілдік, танымдық және коммуникативті әрекеттері компоненттерін дамытуға бағытталған арнайы жұмыстар жүргізілуі қажет.
Сонымен, сөйлеу тілі зақымдалған балаларға немқұрайлық таныту салдарынан , бала өмір бойы әлеуметтік ортадан оқшауланып қалуы мүмкін. Бұл баланың жеке тұлға ретінде қалыптасуына үлкен әсер етеді. Мысалы, баланың зияткерлік дамуына , мінез-құлқының сипаттамасы жас шамасына сәйкес келмеуіне, құрбы-құрдастарымен араласуына және эмпатияның дамуына үлкен қиыншылықтар әкеледі. 
Алайда, көптеген зертттеулер нәтижесі көрсеткендей туылған кезден бастап адамның дамуына  ата-анасы мен отбасы қатты әсер етеді.
Мейірімділік арқылы балалар өздерін және өздерін қоршап тұрған басқа адамдармен танысады. Сау бала болсын, сөйлеу тілі зақымдалған бала болсын, осылайша олар бірте-бірте сенсорлық тәжірибе жинақтайды.
         Балалар табиғи түрде эмпатияға бейім. Тіпті эмоционалдық күйзеліске ұшыраған біреуді көретін бала да, оған рақымдылық танытуы мүмкін және оны жұбатуға тырысуы мүмкін. Сонымен қатар, кішкентай балалар өз-өздеріне бағынады. Мектепке дейінгі уақытта, бала  туысқанға немесе досқа соқтығысқанда,  немесе ойыншықтарды тартып алса, мысалы, ата-аналар мұндай мінез-құлықты басқа адамға физикалық немесе эмоциялық жағымсыз сезінуі мүмкін екенін түсіндіруі керек. Себебі, балаларда эмпатия тікелей ата-аналармен қарым-қатынастың қалыптасуына байланысты. Егер ата-аналар бұл сезімдерден жақсы қалыптасса, онда олардың балалары мейірімділік танытудың қалыпты көрінісі болады. Ата-анасынан махаббатпен жылыған баланы жақсы дамытады. Ата-аналар тарапынан балалардың дамыған альтруизмі болуы мүмкін, себебі альтруизмнің қалыптасуы отбасында пайда болады.
         Ал, мектеп жасындағы сөйлеу тілі зақымдалған балалар, сыныптастарының және мұғалімдердің тарапынан түсінісушілік пен қолдауына зәру. Мейірімділік, қайырымдылық – бұл баланың рухани дамуы ғана емес, сонымен қатар адамдар арасындағы қарым-қатынасты зерттеу әдісі. Бұл сезімдерге сүйеніп, балалар айналадағы адамдарға қарап, өздерінің тәжірибелерін табуға тырысады. Осылайша, сөйлеу тілі зақымдалған балаларда эмпатияны тәрбиелеуге ата-анасының, достарының, мұғалімдердің көмегі өте зор.

